ЗАПАЗЫЧАНЫЯ СЛОВЫ (урок-спаборніцтва, V клас)
Мэта: дапамагчы асэнсаваць паняцце «запазычаныя словы»; паглыбіць веды вучняў аб унікальнасці, самабытнасці і непаўторнасці беларускай мовы як сродку, што на працягу шматлікіх стагоддзяў дазваляе абменьвацца думкамі, духоўнымі каштоўнаецямі, дапамагае разумець адзін аднаго і ўзаемадзейнічаць у працы.
Задачы: 1) навучальная: выпрацоўваць уменне па пэўных прыметах пазнаваць запазычаныя словы, тлумачыць іх лексічнае значэнне, падбіраць да запазычаных слоў спрадвечна беларускія сінонімы і, наадварот, да беларускіх слоў і выразаў — іншамоўныя адпаведнікі, дарэчы ўжываць запазычаныя словы ва ўлаеным маўленні; 2) развіццёвая: развіваць інтэлектуальныя і творчыя здольнасці вучняў, цікавасць да вывучэння беларускай мовы; 3) выхаваўчая: выхоўваць індывідуальную I калектыўную адказнасць за вынікі работы.
Т ы п: урок замацавання вывучанага матэрыялу.
Від: урок-спаборніцтва.
Педагагічная  тэхналогія: тэхналогія дзелавой і займальнай гульні.
Сродкі навучання: карткі з заданнямі для каманд.
Ход урока:
I. Арганізацыйны момант.
1. Работа па праверцы дамашняга задання: адзін вучань чытае сказы, называе прапушчаныя літары і тлумачыць іх правапіс, другі — называе запазычаныя словы і тлумачыць іх значэнне.
2.  Слова настаўніка.
Настаўнік. Мы працягваем знаёміцца з запазычанымі словамі. Сёння правядзём урок-замацаванне па тэме «Запазычаныя словы». Урок пройдзе ў форме спаборніцтва дзвюх каманд. Помніце, што важна не толькі хутка вы-конваць заданні, але і правільна.
II.  Падрыхтоўчая работа.
Вучні дзеляцца на дзве каманды, выбіраюць капітанаў.
Для ацэньвання работы вучняў фарміруецца журы.                              
III.  Спаборніцтва каманд. 1. Размінка.
Каманды па чарзе адказваюць на пытанні. Кожны правільны адказ ацэньваецца ў адзін бал. Пытанні
• Як называецца раздзел навукі аб мове, у якім вывучаюцца запазычаныя словы?
•   Што такое лексіка?
•   Якія словы называюцца запазычанымі?
•   Якія словы называюцца спрадвечна беларускімі?
•   Як можна адрозніць запазычаныя словы ад спрадвечна беларускіх?
•   Аб чым можна даведацца ў «Слоўніку іншамоўных слоў»?
•   Аб чым можна даведацца ў «Этымалагічным слоўніку»?
•   Ці патрэбны нам запазычаныя словы? Чаму?
2. Конкурс «Шукаем словы».
Вучні падбіраюць словы з часткамі тэле... (I каманда) і ...фон (II каманда) і даюць тлумачэнне, што абазначаюць гэтыя часткі слова. За правільна выкананае заданне каманда атрымлівае адзін бал.
Заданне для I каманды. Якія словы з часткай тэле... вы ведаеце? Падбярыце іх і паспра-буйце здагадацца, што абазначае тэле... .
Тэле... — гэта...
1)Тэле...
2)Тэле...
3)Тэле...
4) Тэле...
5)Тэле...
Заданне для II каманды. Якія словы з часткай ...фон вы ведаеце? Падбярыце іх і паспрабуйце здагадацца, што абазначае ...фон.
...фон — гэта...
	1)
	...фон;

	2)
	...фон;

	3)
	...фон;

	4)
	...фон;

	5)
	...фон.


Адказы
/ каманда: тэле... — гэта далёка (тэлебачанне, тэлевізар, тэлеграф, тэлеметр, тэлепатыя, тэ-лефон і інш.).
// каманда: ...фон — гэта гук (дыктафон, магнітафон, мікрафон, патэфон, тэлефон і інш.).
3.  Конкурс кемлівых і знаходлівых. Вучні знаходзяць у кожнай групе слоў адно лішняе і абгрунтоўваюць свой выбар. За правільна выкананае заданне каманда атрымлівае адзін бал.
Заданне (агульнае). Знайдзіце лішняе слова і абгрунтуйце свой выбар.
/ каманда Рэпартаж, таксі, вецер, кенгуру, дацэнт. Пралеска, музей, паштэт, канцэрт, гербарый. Станцыя, бюро, сувенір, антэна, пляменнік.
II каманда Абараняць, рэдактар, вароты, вораг, салодкі. Вока, вольха, вуліца, вуха, універсітэт. Дрыжаць, крывавы, крышыць, лідар, трывога.
4.  Конкурс «Эрудыт».
Удзельнікі каманд падбіраюць да запазычаных слоў беларускія адпаведнікі. За правіль-на выкананае заданне каманда атрымлівае адзін бал.
Заданне (агульнае). Падбярыце да запазычаных слоў беларускія адпаведнікі.
I  каманда Аналогія, асістэнт, афіша, басейн, фальш.
Словы для даведак: падабенства, аб'ява, хлусня (падман), вадаём, памочнік.
II  каманда
Дыскусія, імітацыя, мемуары, мініяцюрны, фармат.
Словы для даведак: перайманне (падробка), успаміны, спрэчка, маленькі, памер.
Адказы
/ каманда: аналогія — падабенства; асістэнт — памочнік; афіша — аб'ява; басейн — вадаём; фалын — хлусня (падман).
// каманда: дыскусія — спрэчка; імітацыя — перайманне (падробка); мемуары — успаміны; мініяцюрны — маленькі; фармат — памер.
5. Конкурс «Рэдактар».
Удзельнікі каманд падбіраюць іншамоўныя словы, якія адпавядаюць наступным лексічным значэнням. За правільна выкананае заданне каманда атрымлівае адзін бал.
Заданне (агульнае). Падбярыце і запішыце іншамоўныя словы, якія адпавядаюць наступ-ным лексічным значэнням!
I  каманда
1.  Помнік у выглядзе звужанага ўверсе, звычайна гранёнага каменнага слупа?
2.  Бадзёры, жыццярадасны настрой.
3.  Апісанне свайго жыцця.
4.  Навука аб жывой прыродзе.
5. Усе словы, якія ўваходзяць у склад мовы.
Словы для даведак: біялогія, аптымізм, лексіка, аўтабіяграфія, абеліск.
II  каманда
1.  Каштоўны празрысты камень незвычайнай цвёрдасці.
2. Скульптура чалавека да пояса.
3. Дрыжанне.
4.  Спрэчкі.
5.  Навука аб раслінах.
Словы для даведак: дэбаты, вібрацыя, алмаз, батаніка, бюст.
Адказы
/ каманда: 1 — абеліск; 2 — аптымізм; 3 — аўтабіяграфія; 4 — біялогія; 5 — лексіка.
// каманда: 1 — алмаз; 2 — бюст; 3 — вібрацыя; 4 — дэбаты; 5 — батаніка.
6.  Конкурс «Карэктар».
Удзельнікі каманд выпраўляюць памылкі ў запазычаных словах, запісваюць правільны варыянт і робяць тлумачэнні. За кожнае правільнае слова налічваецца адзін бал.
Заданне (агульнае). Выпраўце памылкі, дапушчаныя ў словах, запішыце правільны варыянт і растлумачце.
I  каманда
Кіоск, гардыроб, бандзероль, пьедэстал, мятро.
II  каманда Студзент, брыліянт, вопера, лягенда, жюры.
Адказы
/ каманда: кіёск, гардэроб, бандэроль, п'едэстал, метро.
// каманда: студэнт, брыльянт, опера, легенда, журы.
7.  Конкурс капітанаў «Хто хутчэй?». Капітанам каманд неабходна з дадзеных літар скласці слова і растлумачыць яго значэнне. Правільны адказ ацэньваецца ў адзін бал.
аданне для капітана / каманды: I, Г, Р, Я, Б, I, А, Ф, Я.
Заданне для капітана II каманды: I, А, Д, С, П, Е, Ў, Н, М.
Адказы: Біяграфія. Псеўданім.
8. Конкурс «Творчы».
Удзельнікі ствараюць міні-тэкст на прапанаваныя тэмы. За правільна выкананае заданне каманда атрымлівае 5 балаў.
Заданне для I каманды. Складзіце міні-тэкст на тэму «У кафэ» (стыль — мастацкі, тып — апавяданне), выкарыстоўваючы наступныя словы: меню, афіцыянт, кава, бутэрброд, кактэйль.
Заданне для II каманды. Складзіце міні-тэкст на тэму «У тэатры» (стыль — мастацкі, тып — апавяданне), выкарыстоўваючы наступныя словы: афіша, спектакль, фае, апладыс-менты, антракт.
Прыкладныя адказы
У кафэ
У Васіля быў дзень нараджэння, і ён запрасіў нас ва ўтульнае кафэ. Там да нас падышоў ветлівы афіцыянт і
прапанаваў меню. Мы папрасілі, каб нам прынеслі каву і бутэрброды, а Васіль выбраў кактэйль.
У тэатры
Аднойчы мая сяброўка прачытала афішу, што ў тэатры адбудзецца выдатны спектакль. Мы купілі білеты і пайшлі на прэм'еру, бы на свята. У фае нам далі праграму. У час антракту мы хадзілі ў кафэ і елі марожанае. Удзячныя гледачы сустракалі артыстаў гучнымі апладысментамі.
IV.  Падвядзенне вынікаў спаборніцтва.
Настаўнік. Вось і закончылася наша падарожжа ў свет запазычаных слоў. (Абвяшчае вынікі спаборніцтва, выстаўляе адзнакі.)
V.  Рэфлексія.
Інтэрв'ю настаўніка з вучнямі.
VI. Дамашняе задаінне. Выканаць прапанаваныя заданні па тэме «Запазычаныя словы» ў рабочым сшытку на с. 63—64. [Хмялеўская, А. У. Тэматычны кантроль па беларускай мове: 5-ы кл.: рабочы сшытак : дапам. для вучняў агул. сярэд. адукацыі з беларус. і рус. мовамі наву-чання / А. У. Хмялеўская. — Мінск : Сэр-Внт, 2011. — 104 с. — (Школьная праграма).]
